
GOUVÈNÈ CUOMO TE SIYEN PWOJÈ LWA KI PWOLONJE AKSÈ A TÈS EPATIT C 

 

Gouvènè Andrew M. Cuomo jodia te siyen an lwa yon pwojè lwa ki ogmante aksè a tès epatit C oswa 

HCV ki pèmèt doktè ak enfimyè praktisyen yo otorize enfimyè ki gen lisans yo, lè li apwopriye, pou fè tès 

la sou yon pasyan san pasyan pa bezwen òdonans spesyal. Sa a se yon pwolongasyon de yon lwa ki te 

siyen pa Gouvènè Cuomo ane pase ki mande lopital, klinik ak klinik doktè yo pou yo ofri tès HCV a tout 

moun ki fèt ant ane 1945 ak 1965 kap resevwa swen nan lopital oswa sèvis swen primè.  

 

“Nouvo lwa sa elimine obstak initil ki redwi opòtinite pou tès e pou moun yo jwenn èd yo bezwen an,” 

Gouvènè Cuomo te deklare. “Otreman di, pi bonè yo dyagnostige yon moun avèk epatit C, se pi bonè 

tretman kapab kòmanse, e mwen ankouraje tout moun ki kapab gen risk pou yal fè tès la opli vit ke 

posib.” 

 

Aktyèlman, yon enfimyè ki gen lisans kapab fè tès epatit C men li pa kapab fè tès la san òdonans yon 

doktè oswa yon enfimyè praktisyen pou pasyan spesifik la resevwa yon tès. Nouvo pwosesis la –

administre tès la sou lòd spesifik non-pasyan - se menm baay la ki aktyèlman egziste pou administre 

sèten vaksen, tretman anafilaktik ki gen rapò a vaksinasyon, tès tibèkiloz ak VIH. Nouvo lwa sa a (A9124-

A, S6871), chita sou pratik ki egziste deja ki vize pou idantifye tout Nouyòkè yo ki enfekte avèk viris la 

kidonk yo ka chèche bon jan tretman nan elimine yon obstak initil pou resevwa yon tès HCV. 

 

Senatè Kemp Hannon, pwomotè lwa, te deklare, “Pwojè lwa sa apwiye sou yon lwa ki te adopte ane 

pase sa ki egzije nmoun yo ki te fèt ant ane 1945 ak 1965, pou yo ofri yo tès epatit C. Pwojè lwa ki te 

siyen an lwa jodia pral asire pi bon aksè a tès sa pou moun yo ki gen risk pi elve. Otorize òdonans spesifik 

pou non-pasyan pou tès epatit C elimine obstak ki te egziste e li pèmèt plis pwofesyonèl nan swen sante 

administre tès la. Mwen aplodi Gouvènè a paske li te siyen pwojè lwa sa an lwa.” 

 

Manm Asanble Kenneth Zebrowski, pwomotè pwojè lwa, te deklare, “New York kontinye alatèt peyi a 

nan batay kont epidemi silansye sa. AVèk youn sou 30 moun ki te fèt apre dezyèm gè mondyal la ki gen 

posibilite pou yo enfekte, fè moun yo teste enpòtan. Nan fason pou nouvo tretman ka efikas, yo dwe 

kòmanse anvan maladi a pwogrese. Pwojè lwa sa pral pèmèt yo rasyonalize pwosesis tès epatit C, asire 

ke Nouyòkè yo benefisye tretman pi vit ke posib. Mwen vle remèsye Gouvènè Cuomo pou kolaborasyon 

l; siyen pwojè lwa sa jodia kontinye batay agresif nou an pou elimine maladi sa a.” 

 

Wap jwenn plis enfòmasyon sou tès epatit C, enkli yon anyè kote yo fè tès la toupatou nan Eta New 

York, disponib LA.  

